
641/10. Оиша розияллоҳу анҳодан ривоят қилинади:

«Расулуллоҳ соллаллоҳу алайҳи васалламга икки иш орасида ихтиёр
берилса, модомики гуноҳ бўлмаса, осонроғини танлаганлар. Агар гуноҳ
бўлса, одамларнинг бундан энг узоғи бўлар эдилар. Расулуллоҳ
соллаллоҳу алайҳи васаллам ўзлари учун бирор нарсада ҳеч интиқом
олмаганлар, фақат Аллоҳнинг тақиқлари оёқости қилинсагина, ўша нарса
туфайли Аллоҳ учун интиқом олардилар».

Муттафақун алайҳ.


